
I. INTRODUCIÓN

Antecedentes.

A presentación dunha memoria anual ante o Pleno da Corporación tal e como se fixo no ano 2020 (referenciado ás actuacións

levadas a cabo nos exercicios 2018 e 2019), asúmese por este servizo como unha obrigación de carácter anual, co compromiso de

presentación da mesma durante  o primeiro  trimestre do  exercicio  seguinte  á que se  refira.  En consecuencia,  é  obxecto  desta

memoria a descrición das actuacións do servizo durante o ano 2020, dando a coñecer o seu funcionamento e o alcance das súas

accións dentro do marco das competencias en materia de Asistencia atribuídas polo ordenamento vixente ás deputacións provinciais.

O Servizo Provincial  de Asistencia Económica a Concellos xorde coa finalidade e obxectivo de cubrir  o  mandato competencial

configurado no artigo 36.1b) da Lei 7/1985 reguladora das bases de réxime local, que establece como competencias propias da

deputación as de asistencia e cooperación económica aos concellos, especialmente aos de menor capacidade económica e de

xestión, pero sen renunciar á extensión da colaboración ao resto das entidades locais da provincia. 

A Deputación da Coruña vén de antigo comprometéndose no desenvolvemento deste labor con obxectivos de eficacia e implicación

institucional tanto a nivel técnico como persoal, promovendo, por unha banda, a adquisición e creación de ferramentas e programas

técnicos e informáticos que dean adecuada resposta ás demandas dunha administración local en continua evolución e, por outra, na

consolidación  dun  organigrama  de  recursos  humanos  ao  dispor  dos  concellos  que  permita  abarcar  a  maioría  das  áreas  de

cooperación xurídica, económica e técnica. Desa forma se intenta compatibilizar a necesaria coordinación do servizo coa prestación

efectiva de colaboración pola totalidade das áreas de xestión integradas no organigrama provincial. 

Para a consecución destes obxectivos estratéxicos desta institución, resulta necesario asumir el compromiso de continuidade en la

permanente actualización, innovación e adaptación do servizo para satisfacer as demandas que o actual escenario normativo e

tecnolóxico  esixen,  promovendo  e  fomentando  a  coordinación  entre  as  distintas  áreas  de  xestión  provincial  coa  finalidade  de

prestación da asistencia coas maiores garantías de calidade, celeridade e eficacia. 

Esta filosofía dunha asistencia integrada e integradora por a totalidade das áreas provinciais, comezou co Plan de reorganización

2013, que xirou sobre dúas ideas fundamentais, o sistema de traballo en rede cos concellos e a especialización e profesionalización

dos recursos humanos,  cun cambio  de modelo  de asistencia  aos concellos,  pasando dun modelo  centralizado nun servizo  de

asistencia que abarcaba as distintas áreas de actuación a un sistema descentralizado onde todos os recursos humanos da entidade

se poñen ao dispor dos Concellos da provincia. 

As  consecuencias  organizativas  de  adaptación  dá  estrutura  organizativa  ó  novo  modelo  prestacional  plasmáronse  no  Plan  de

emprego 2013-2015, e o Servizo de Asistencia Económica pasou a formar parte da Área de Intervención coa denominación de

Servizo de Orzamentos e Asistencia Económica a Concellos, integrada por dos seccións inicialmente, e incorporándose despois unha

terceira sección que presta asistencia na xestión e elaboración da nómina do persoal dos concellos.

En todo caso convén matizar que o contido deste documento vaise centrar no ámbito da actividade de asistencia económica a

Concellos e a outras entidades locais da provincia. 

Singularidades del entorno COVID-19.

O exercicio 2020 estivo marcado polas excepcionais circunstancias derivadas da pandemia polo COVID que motivaron a aparición

dun escenario absolutamente imprevisible de necesidades persoais e materiais que requiriron a adaptación dos procedementos de

actuación de forma que se garantira a continuidade das prestacións esenciais dos concellos nun contexto no que as necesidades

sobrevindas esixían respostas urxentes.

Como resposta a incertidume da situación e para tratar de garantir a continuidade na prestación dos servizos básicos da cidadanía

nunha situación de confinamento total o parcial, xenerouse unha produción normativa sen precedentes e en permanente revisión e

actualización en función da evolución da pandemia.  Esta circunstancia motivou unha maior  esixencia da súa difusión entre os

concellos; tanto do contido da normativa, como da análisis e resolución de incidencias na súa aplicación. Neste marco cómpre

destacar  a  singular  relevancia  que  tiveron  os  mecanismos  e  procedementos  instaurados  polo  SAEM  no  ano  2019,  e  moi

especialmente:

-a creación do espazo SAEM na web da Deputación Provincial, coa implantación de una carpeta específica para a difusión e análise

da normativa, doutrina, informes, consideracións, reflexións, comunicados e demais instrumentos xurídicos e económicos, en áreas

tan  diversas  como  Contratación,  Xestión  Orzamentaria  e  Estabilidade,  Area  Tributaria,  Organización  e  Xestión  de  Recursos

Humanos, Organización e Procedemento, Relacións con outras Administracións e Institucións.

-a xeneralización da utilización para a formulación de consultas dos procedementos articulados a través de PROACTIVA (que se

revelou como un procedemento eficaz, áxil e satisfactorio) e SUBTEL.

-a actualización diaria e difusión de noticias e eventos (webinars, sesións on line) no apartado de “NOVAS”, que de forma conxunta e

coordinada con COSITAL Coruña, serviu de cauce de comunicación para o persoal de todas as entidades locais da provincia.

De igual manera estivo presente a actuación do SAEM na colaboración con diversos servizos provinciais como os de Plans e de

Promoción económica na elaboración e difusión de diferentes propostas de actuación que impulsaron para facilitar liñas de actuación

que facilitaran ós concellos facer fronte ao impacto económico e social do COVID 19; cómpre lembrar algunhas destas iniciativas

como o POS+ Adicional 1/2021 ou os programas integrados no PEL Reactiva, colaborando singularmente na resolución de dúbidas

derivadas da aplicación das bases de convocatoria e propoñendo alternativas de carácter orzamentario para posibilitar a execución

de tales actuacións un escenario de escasez de recursos orzamentarios propiciado tanto pola propia situación da pandemia como

pola escasa dispoñibilidade de créditos orzamentarios municipais tendo en conta o avanzado do exercicio orzamentario.

A situación actual do estado da pandemia, semella esixir no presente exercicio a continuidade na prestación por parte do SAEM

desta  actividade colaborativa  coas iniciativas  que se  adoptaron e  que con certeza se  implementarán por  esta  Deputación  coa

finalidade tanto de aliviar as consecuencias de índole socioeconómica xerada, como de recuperar o tecido empresarial da provincia, e

garantir, en última instancia, a efectiva prestación dos servizos básicos esenciais encomendados ás entidades locais da provincia 

II. NORMATIVA APLICABLE 

II.1. NORMATIVA XERAL.

1º- Lei 7/1985, do 2 de abril, reguladora das bases de réxime local (arts. 4,26 ,31 e 36) modificada por Lei 27/2013, do 30 de

decembro, de racionalización e sustentabilidade da administración local.

2º - Lei 5/1997, do 22 de xullo, de administración local de Galicia.

3º - Real decreto lexislativo 781/1986, do 18 de abril, polo que se aproba o Texto refundido das disposicións legais vixentes en

materia de réxime local.

4º -Real decreto 424/2017 de réxime xurídico do control interno nas entidades do sector público local

II.2. NORMATIVA PROPIA  DA DEPUTACION PROVINCIAL DA CORUÑA. 

1º-Regulamento de asistencia xurídica, económica e técnica aos entes locais do 11 de outubro de 1988  publicado no BOP

núm. 245 do 25 de outubro de 1988. 

2º-Bases específicas da asistencia económica aos concellos. procedemento Subtel SAEM-INFORMES, publicado no BOP nº

24 do 4 de febreiro de 2019. 

III. ORGANIZACION E MEDIOS

III.1. ORGANIZACIÓN

A organización do servizo configúrase dentro da Xefatura de Servizo de Orzamentos e Asistencia Económica a Concellos, que á súa

vez  queda  integrada  dentro  da  Intervención  Provincial  cuxa  denominación  concreta  pasa  a  ser  “Intervención  Xeral  e  Xestión

Económico-Financeira” 

O Servizo de Orzamentos e Asistencia Económica a Concellos e demais entidades locais ten como obxectivo, tal e como sinala o seu

regulamento orgánico,  "calquera tipo de asesoramento económico-financeiro (contestación de consultas, comunicacións e visitas

informativas, redacción de informes, estudos, ditames e propostas de resolución de índole económica)",  baixo os principios básicos

de supletoriedade ou complementariedade, así como de petición municipal.

O asesoramento económico-financeiro e orzamentario prestarao o persoal do servizo en función das súas dispoñibilidades persoais, -

agás que a peculiaridade da cuestión formulada requira un ditame de expertos alleos-, e versará, entre outras, sobre materias tales

como:

- Xestión orzamentaria (colaboración na formación dos expedientes de orzamentos, modificacións orzamentarias e liquidación).

- Conta xeral (as relacionadas con aspectos xurídicos -non as do programa contable-).

- Asesoramento en materia de fiscalización de expedientes.

- Asesoramento en materia de contratación e patrimonio.

- Mantemento  e  actualización  dos  contidos  do  Portal  WEB  SAEM  Deputación  da  Coruña,  coa   divulgación  de  contidos

económico financeiros (normativos, xurisprudenciais e doutrinais).

- Indicadores económicos  e análises orzamentarias.

- Réxime e expedientes de operacións de endebedamento.

- Asistencia nos expedientes de ordenanzas fiscais e non fiscais.

- Plans de disposición de fondos e orzamentos de tesourería.

- Colaboración e asistencia nos expedientes relativos a plans económicos financeiros e plans de saneamento.

- Asistencia e asesoramento na xestión da nómina do persoal ao servizo dos concellos.

- Colaboración nas actuacións de control financeiro.

- E, en xeral, todas as referidas ao exercicio da actividade económica orzamentaria.

Por outra banda, o Servizo de Asistencia Económica proponse ter uns obxectivos complementarios moito máis ambiciosos, xa que

logo se deseña como canle de información permanente mutua de xeito que a súa funcionalidade e utilidade esixa a intervención de

todos os actores implicados, e é por isto que se lle pide aos concellos o compromiso  da súa participación activa en beneficio da

colectividade dos usuarios, de xeito que entre todos sexamos quen de construír un espazo de colaboración común que sirva de

ferramenta para a consecución dunha xestión dos asuntos públicos máis áxil e con garantía. 

III.2. MEDIOS PERSOAIS

Coordinación e dirección política

VALENTÍN GONZÁLEZ FORMOSO

Presidente da Excma. Deputación Provincial da Coruña

ANTONIO LEIRA PIÑEIRO

Presidente da Comisión de Economía, Facenda, Especial de Contas, Persoal e Réxime Interior

JOSÉ BLAS GARCÍA PIÑEIRO

Delegado de Promoción Económica e Asistencia a Concellos e presidente da Comisión de Promoción Económica e Asistencia a 

Concellos

JOSÉ MANUEL LAGE TUÑAS

Delegado especial de Asistencia a Concellos

Coordinación técnica-administrativa

O Servizo de Orzamentos e Asistencia Económica a Concellos configúrase como servizo adscrito á Intervención Xeral.

INTERVENCIÓN XERAL

José Manuel Pardellas Rivera. Interventor Xeral

José María Pérez Alvariño. Viceinterventor

Juan Bautista Suárez Ramos. Interventor adxunto

Marcial Rodríguez Toajas. Interventor adxunto

Xefatura servizo Orzamento e Asistencia Económica a Concellos

María José Vázquez Sesmonde. 

1. PORTAL SAEM  E XESTIÓN ORZAMENTARIA, ESTABILIDADE, ESTUDOS E INFORMES ( Sección I e Sección II)

SECCIÓN I

María Ángeles Casal Pérez. Xefa negociado

Beatriz Díaz Canedo. Administrativa

SECCIÓN II

Pilar Astray Vázquez. Xefa de Sección SAEM

Gerardo Ulfe Calvo. Técnico financeiro tributario

Hilda García López. Técnica de xestión

María del Carmen Dono López. Administrativa

2. XESTIÓN DE INCIDENCIAS  PROGRAMA GINPIX NÓMINAS (Sección III)

María Rosón Porto. Xefa de Sección de Nóminas. 

Mª Carmen Pardo Fernández. Xefa de negociado. 

Cristina Cendán García. Asesora técnica.

Con  carácter  complementario,  outros  ámbitos  de  colaboración  nas  funcións  de  asistencia  a  concellos  por  parte  dos  servizos

provinciais son os seguintes:

A ) ASISTENCIA XURÍDICA

-SECRETARÍA XERAL 

-ASESORÍA E ASISTENCIA XURÍDICA

-PATRIMONIO E CONTRATACIÓN

B ) ASISTENCIA TÉCNICA

-SERVIZO DE ASISTENCIA TÉCNICA A CONCELLOS 

C ) ASISTENCIA SERVIZOS PROVINCIAIS

-SERVIZO DE CONTABILIDADE : Xestión de incidencias Programa de contabilidade e xestión de facturas e documentos contables

(SICALWIN E FIRMADOC)

-TESOURERÍA E XESTIÓN DE TRIBUTOS E RECADACIÓN : Asistencia técnica e procedemental na xestión da xestión recadatoria

e tributaria, singularmente no exercicio da delegación de tales competencias na Deputación

-XESTIÓN DE PLANS PROVINCIAIS : Asistencia na xestión  e tramitación procedemental dos plans provinciais

-SERVIZO DE INFORMÁTICA E  ADMINISTRACIÓN ELECTRÓNICA : Xestión de incidencias xerais de contido técnico  e xestión de

incidencias TeDEC 

-SERVIZO DE SISTEMAS E SOPORTE : xestión de incidencias a través da aplicación PROACTIVA

-SERVIZO DE PLANIFICACIÓN E XESTIÓN DE RECURSOS HUMANOS: Asistencia en materia de xestión de recursos humanos

No exercicio 2020, cómpre lembrar a especial relevancia da prestación de servizos de asistencia aos concellos dende a xeneralidade

dos servizos provinciais, nun esforzo común para tratar de solucionar os problemas e carencias de moi diversa índole (informáticos,

organizativos, sociais, orzamentario etc) que o escenario derivado dun confinamento imprevisto incidía no normal desenvolvemento

da actividade ordinaria local.

Neste contexto,  é  mester resaltar de modo singular o  labor do servizo de Administración Electrónica e Informática,  poñendo á

disposición das entidades locais os medios para garantir  o  normal  funcionamento das institucións municipais  tendo en conta a

necesidade de implementar  de forma xeneralizada  os procedementos de traballo e comunicación telemática para isto.

III.3. PROCEDEMENTOS DE CONSULTAS NA ÁREA ECONÓMICA.

Coa finalidade de homoxeneizar os procedementos das solicitudes de asistencia económica dos concellos diferenciando as consultas

en función da súa natureza, de forma que permita deixar constancia en todo caso dos seus contidos e pronunciamentos , arbitráronse

no exercicio anterior  os seguintes procedementos: 

a)  Procedemento  específico  e  singular  en  SUBTEL  (Asistencia  Económica):  Solicitude  de  informes  na  área  de  colaboración

económico-financeira e orzamentaria, respecto de asuntos de especial transcendencia ou complexidade que requiran a formalización

da resposta mediante a emisión dun informe específico.

b) Procedemento CAU, PROACTIVANET: Procedemento para a solicitude de pronunciamento por parte do SAEM sobre consultas

que non requiran da formalidade dun expediente administrativo, pero respecto das que se demande a colaboración e asistencia da

Deputación para a resolución de dúbidas ou como fixación de criterios interpretativos da propia Deputación provincial sobre diversas

materias neste ámbito.

Como sinalábase anteriormente,  a  implementación  de tales  sistemas no exercicio  anterior  resultou  ser  esencial  na  procura  da

prestación polo SAEM dunha asistencia neste entorno COVID-19 que reunira como sempre, os tradicionais requisitos de inmediatez,

celeridade, e calidade. A observación das numerosas incidencias resoltas de forma áxil e eficaz,  a actualización dos contidos e

novas  coa  mesma  celeridade  que  a  normativa  se  aprobaba  polas  distintas  administracións,  mostra  ás  claras  o  acerto  da

normalización dos procedementos e o compromiso e vocación pública  que informan a actividade de asistencia da totalidade dos

servizos provinciais. Sen dúbida, nesta circunstancia reside gran parte do reforzo do contido institucional da Deputación.

III.4. CONVENIO DEPUTACIÓN- COSITAL CORUÑA.

Como consecuencia das últimas novidades lexislativas introducidas pola Lei 9/2017,  de contratos do sector público e, singularmente,

o Real decreto 424/2017 de réxime xurídico do control interno nas entidades do sector público local, que veñen a desenvolver os

ámbitos  das  funcións  de  intervención  dos  labores  de  fiscalización  da  comprobación  material  dos  investimentos,  evidénciase  a

necesaria habilitación dun canle procedemental por parte da Deputación para posibilitar o adecuado exercicio destas tarefas por parte

dos órganos de intervención nos casos nos que se evidencie a necesidade de contar con coñecementos técnicos específicos cando a

dimensión  do  persoal  de  determinadas  entidades  non  pode  asumir  a  inclusión  no  seu  organigrama  municipal  de  persoal

especializado con esa formación técnica.

Para isto, amplíase a prestación do Servizo de Asistencia Técnica a Concellos da Deputación ás funcións de colaboración e asistencia

presencial aos órganos de intervención municipais no exercicio das funcións fiscalizadoras relativas á comprobación material dos

investimentos naqueles concellos pertencentes ao ámbito territorial  da provincia da Coruña cunha poboación inferior  aos 20.000

habitantes e respecto daqueles investimentos aos que se refire o artigo 20.3 do Real decreto 424/2017 de réxime xurídico do control

interno,  isto é,  cando o  importe do investimento suxeito  a comprobación material  sexa igual  ou superior aos 50.000 euros, con

exclusión do imposto sobre o valor engadido.

Ao tempo para lograr unha maior eficacia na xestión das actuacións de colaboración por parte do Servizo de Asistencia Técnica,

constátase as consecuencias derivadas do desenvolvemento do convenio entre a Deputación Provincial da Coruña e o Colexio Oficial

de Secretarios, Interventores e Tesoureiros de Administración Local da Coruña (COSITAL Coruña) aprobado no exercicio 2019.

Neste  primer  ano  de  aplicación  práctica,  acreditouse  o  cumprimento  dos  obxectivos  de  este  convenio,  servindo  de  canle  de

colaboración entre a Deputación Provincial da Coruña e COSITAL para posibilitar de forma efectiva o cumprimento, por parte dos

funcionarios de administración local con habilitación de carácter nacional, das obrigas normativas vixentes referidas á Intervención

das  comprobacións  materiais  dos  investimentos  naqueles  supostos  en  que  a  inexistencia  de  dispoñibilidades  persoais  e/ou  a

esixencia de coñecementos técnicos para levar a cabo esas funcións, requiran a asistencia e colaboración da Deputación provincial a

través do Servizo de Asistencia Técnica a Municipios (SATM), sen prexuízo de que en función, tanto das demandas municipais como

das  dispoñibilidades  persoais  e/ou  materiais  do  SATM,  poida  considerarse  no  futuro  a  ampliación  do  ámbito  subxectivo  e/ou

obxectivo de aplicación.

A Deputación  provincial  comprometeuse  á  prestación  do  asesoramento  necesario  para  posibilitar  as  funcións  interventoras  de

comprobación material dos investimentos por parte dos órganos de intervención dos concellos sinalados na cláusula anterior de

conformidade co establecido no Real  decreto 424/2017,  sen prexuízo da posibilidade de ampliación deste ámbito  obxectivo na

medida que o permitan as condicións sinaladas na parte expositiva. 

Dende a Área de Asistencia Técnica,  trasládase que as actuacións realizadas no marco do convenio de aplicación,  durante  o

exercicio 2020 foron un total de 88 actuacións de comprobación material, delas 78 corresponden a recepcións de obras incluídas

en diferentes POS e as 10 restantes actuacións corresponden a obras de competencia municipal. 

Este dato permítenos deducir tanto a eficacia lograda no cumprimento dos obxectivos, como a consolidación entre os concellos do

procedemento de asistencia, xa que o número de actuacións do servizo provincial medrou en mais dun 75% respecto das actuacións

do exercicio anterior.

Así  mesmo,  dende  o  Servizo  de  Asistencia  Técnica  elaborouse  un  procedemento  para  garantir  o  sistema  de  identificación

diferenciada de tales actuacións respecto das do resto propias do servizo.

III.5. ESPAZO SAEM EN WEB.

O Portal do Servizo de Asistencia Económica a Concellos da Deputación da Coruña, integrado na propia páxina Web provincial,

continúa a súa vocación de constituír una ferramenta de utilidade que contribúa á consecución do obxectivo estratéxico de impulso

continuo e innovador para ofrecerlles aos concellos  procedementos de natureza interactiva áxiles, útiles, e eficaces nas tarefas de

asistencia e cooperación provincial.

Singularmente  no  exercicio  2020  amosou  a  súa  utilidade  na  súa  configuración  orixinaria  de   “xanela  aberta”  e  interactiva  de

información e encontro, posibilitando grazas á colaboración das entidades locais, a difusión inmediata e actualización permanente de

novas  e  contidos  normativos  e  doutrinais  que  a  inxente  produción  lexislativa  coa  ocasión  da  pandemia  esixía.  Deste  xeito,

conqueriuse o obxectivo de outorgar certeza xurídica ás actuacións administrativas municipais ante as evidentes dúbidas que se

estaban a xerar nunha situación tan singular e excepcional.

Dende este servizo procurouse dar a maior información posible actualizada en cada momento, arbitrando, ademais do servizo de

“NOVAS”, una carpeta de contido xurídico específica da situación xerada polo Coronavirus no espazo de “Areas Temáticas”, onde se

plasmou o enorme esforzo do persoal do servizo para coordinar as actuación cos concellos e servizos provinciais de cara  a recoller

un  recompilatorio  diario  da  inxente  información  de  contido  normativo  que  se  producía;  así,  integráronse  nesta  carpeta  cunha

actualización permanente e diaria: 

- A  normas  lexislativas  estatais  e  autonómicas de  moi  diversas  áreas  administrativas  (  contratación,  tributaria,  xestión  de

persoal, servizos sociais, réxime de funcionamento dos órganos municipais,  réxime orzamentario etc)

- As comunicacións de diversas institucións de relevancia como a FEMP, FEGAM, ORIESCON

- As instrucións e comunicacións do Tribunal de Contas e o Consello de Contas como órgano de control externo da Comunidade

- Consultas, informes e comunicación do Ministerio de Facenda con incidencia orzamentaria, relativa ás revisión dos prazos e

contidos das plataformas de rendición de contas.

- Informes da Avogacía do Estado sobre as interpretacións da normativa contractual 

- Alertas  sobre  procedementos,  resumos  de  contidos  normativos,  ditames  de  tribunais  administrativos  de  contratación  e

modificación de procedementos propios da Deputación por mor da adaptación ás excepcionais condicións de procedementos

de natureza especialmente tributaria. 

Neste labor resultou esencial e imprescindible a colaboración dos Concellos así como a cooperación singular do Colexio Oficial de

Secretarios, Interventores e Tesoureiros de Administración Local da Coruña. 

Constatouse pois a  vocación de xeneralidade e universalidade que inspirou o nacemento deste portal,  polo que a súa predisposición

é a de estender o seu ámbito de colaboración tanto ás institucións do ámbito universitario (USC, UDC, etc) como calquera outra

entidade que desexe coadxuvar  no desenvolvemento e configuración desta  Base de Documentación Xeral,  na que se integren

sentenzas, resolucións, ditames, informes, consultas, doutrina e calquera documentación adicional que sexa de interese.

O acceso é a través do Portal Web da Deputación provincial, co contido seguinte:

1) Alertas: informacións de distinta índole  de interese que diariamente vaian producíndose.

2) As Áreas temáticas de Xestión Orzamentaria e Estabilidade, Fiscalización, Contratación, Endebedamento, Xestión de Nóminas,

Funcionarios con Habilitación Nacional, onde cada área contén distintos módulos:

- Normativa, doutrina e xurisprudencia de interese

- Modelos e formularios

- Consultas

3) Caixa de correo de suxestións e comunicación interactiva, con dúas finalidades concretas:

Primeira. Recibir as  solicitudes de incorporación dos  espazos adicionais de documentación/información,  propostas de cursos de

formación e calquera outra suxestión en relación, tanto á mellora do contido como á simplificación na formulación dos procedementos

desta páxina para fomentar un uso dela sinxelo e útil.

Segunda. Que se envíe calquera documentación (sentenzas, formularios, ditames,  consultas, etc.)  que poida ser de interese para

así darlle publicidade e coadxuvar na consecución da finalidade desta páxina.

IV. PROGRAMA DE CONTROL HORARIO PARA CONCELLOS

Continuando co compromiso da Deputación na prestación do servizo de asistencia e colaboración cos concellos da provincia e como

consecuencia da entrada en vigor do Real decreto-lei 8/2019, do 8 de marzo, de medidas urxentes de protección social e de loita

contra a precariedade laboral na xornada de traballo,  cuxo artigo 10 modifica o artigo 34  da Lei do estatuto dos traballadores, no que

se establece a obriga para as empresas e administracións, de garantir o rexistro diario da xornada do persoal laboral, así como

conservar os rexistros a que se refire este precepto durante catro anos, nos que deberán manterse a disposición dos traballadores,

dos seus representantes legais e da Inspección de Traballo e Seguridade Social, a Deputación inicia este programa que pretende

desenvolver durante o ano 2020. 

A finalidade desta actuación é facilitarlles aos concellos o cumprimento das obrigas legais mencionadas, para isto culminouse o

deseño da metodoloxía e do procedemento de contratación da implantación e mantemento dos sistemas de forma que se propiciara o

cumprimento dos obxectivos esenciais, por unha banda, garantir de forma eficaz e urxente o cumprimento polas entidades locais da

normativa vixente e, por outra,  permitir  por a disposición dos concellos de mecanismos e ferramentas de xestión dos recursos

humanos do concello, asumindo a Deputación o esforzo orzamentario e financeiro íntegro derivado da implantación e mantemento

dos sistemas. 

Para  garantir  a  adecuada  prestación  integral,  continuada  no  tempo  e  actualizada  deste  servizo,  resulta  evidente  a  necesaria

habilitación dun escenario de compromisos mutuos de vinculación temporal co programa, mediante a formalización de compromisos

institucionais aportados polos responsables municipais nos modelos de solicitude elaborados polo SAEM, de xeito que se favoreza a

viabilidade do programa tanto económica dende unha perspectiva de planificación orzamentaria, como técnica asumindo tanto a

propia Deputación como os concellos que se integren no programa, a responsabilidade da xestión, tratamento e administración dos

datos e información derivados dos rexistros conforme á normativa en vigor. 

As actuacións promovidas dende este servizo poden resumirse nas seguintes  iniciativas: 

1.- Garantir dende unha perspectiva administrativa, económico-orzamentaria, técnica, informática una xestión áxil, pronta e eficiente

para a cobertura das necesidades dos concellos, e seguindo  o mesmo principio que a Deputación ven aplicando nos proxectos

desenvolvidos para a  implantación das restantes aplicacións informáticas para a xestión municipal (contabilidade, nóminas, rexistro).

Optouse así pola ampliación da licenza do sistema de control de presenza que ven funcionando na Deputación dende hai mais de

dez anos. 

2º.- Xornada de presentación coa finalidade de dar a coñecer aos EELL  da provincia este proxecto. Esta presentación tivo lugar  o

día 17 de febreiro,  na Sala Juanjo Gallo do Pazo Provincial  e a ela acudiron persoal  e usuarios de 51 concellos/entidades da

provincia, aos  que se lles expuxo tanto o contido da ferramenta de control  horario,  como a previsible cronoloxía das fases do

procedemento de implantación, aclarando as dúbidas e cuestións relacionadas con este.

3º.- Proposta e solicitude de adhesión expresa aos concellos/entidades da provincia para formar parte do proxecto e designar os

administradores e representantes do mesmo no concello, realizada mediante oficio do Sr. presidente con data do 21/02/2020. No

Servizo de Orzamentos e Asistencia Económica a Concellos, recibíronse 67 solicitudes de adhesión, por parte dos Concellos que a

continuación se relacionan:

A BAÑA, A CAPELA,  A LARACHA, A POBRA DO CARAMIÑAL,  ARANGA, ARES,  ARTEIXO, ARZÚA, AS PONTES DE GARCÍA RODRÍGUEZ,

BERGONDO, BETANZOS, BOIRO, BOQUEIXÓN, BRION , CABANA DE BERGANTIÑOS, CABAÑAS, CAMARIÑAS, CARBALLO, CARIÑO, CARNOTA,

CARRAL, CEE, CERCEDA, CERDIDO, CONSORCIO AS MARIÑAS, CONSORCIO PROVINCIAL CONTRAINCENDIOS, CORCUBIÓN, CORISTANCO,

CULLEREDO, CURTIS, DODRO, DUMBRÍA, FENE, IRIXOA, LAXE, LOUSAME, MALPICA, MELIDE, MOECHE, MONFERO, MUGARDOS, MUROS,

MUXIA, NOIA, ORDES, OROSO, ORTIGUEIRA, OUTES, OZA-CESURAS, PADERNE, PONTECESO, PONTEDEUME, PORTO DO SON, RIANXO,

SADA,  SAN  SADURNIÑO,  SANTA  COMBA,  SANTISO,  TEO,  TOQUES,  TORDOIA,  TOURO,  VAL  DO  DUBRA,  VILARMAIOR,  VILASANTAR,

VIMIANZO, ZAS

4º.- Informe  do Servizo de Orzamentos e Asistencia Económica a Concellos, de data 1 de xuño referente a ampliación da licenza do

sistema de control horario da Deputación Provincial aos Concellos/Entidades da provincia que formularon o seu interese na adhesión

a este proxecto, e aprobación da ampliación da licenza do sistema do control horario aos concellos e  entidades locais relacionados

no informe por Resolución do Sr. presidente de data 05/06/2020.

5º.- Con data 20 de novembro de 2020 tivo entrada no rexistro (SIR) da Deputación Provincial escrito asinado polo Sr. Alcalde do

concello de Miño, no que solicitou a adhesión a este proxecto, aprobándose  a súa  adhesión mediante resolución da presidencia de

data 16/12/2020. 

Ademais das novidades comentadas desenvolvidas neste período, indicar que a asistencia a concellos desta deputación complétase

cun abano de servizos ofrecidos nas distintas áreas, incluída a económica tal e como se relacionaba no apartado III.2 desta  memoria

V. ACTUACIÓNS DO ANO 2020 

Ademais das actuacións indicadas nos apartados anteriores, podemos clasificar as actividades realizadas polo Servizo de 

Orzamentos e Asistencia Económica a Concellos durante o ano 2020 da seguinte forma:

V.1. Emisión de informes.

V.2. Resolución de consultas en tempo real.

V.3  Actividades de formación

V.4  Proxectos concretos de asistencia a EE.LL. da provincia

V.5  Ordenanzas municipais

A continuación pasamos a desenvolver as actividades realizadas durante o ano 2020 en cada un dos grupos anteriores.

V.1.EMISIÓN DE INFORMES

Durante o ano 2020 emitíronse neste servizo un total de 8 informes, en contestación ás solicitudes formais enviadas polos distintos

concellos  da  provincia  sobre  materias  diversas  do  ámbito  económico-financeiro.  Durante  este  período  colaborouse  tamén  na

elaboración de Plans Económicos Financeiros derivados do incumprimento das regras fiscais  contidas na Lei Orgánica 2/2012 de

Estabilidade Orzamentaria e Sustentabilidade Financeira, en 6 entidades locais da provincia, completando esta asistencia  coa axuda

necesaria na xestión e comunicación destes plans ante o órgano de tutela financeira.

Estas actuacións pódense sintetizar no cadro seguinte:

Concello Data informe Materia

Abegondo 14/07/2020 Subvencións Pemes e autónomos

Cee 13/03/2020 Execución de aval en convenio urbanístico

Coristanco 14/07/2020 Axudas económicas dirixidas a autónomos e Pemes

Mancomunidade Serra Barbanza 09/09/2020 Cálculo de atrasos debidos providencia contencioso administrativo

Ortigueira 03/12/2020 Financiamento dunha modificación orzamentaria con cargo ao RT

Padrón 13/01/2020 Alegacións IGAE reintegro subvención

Padrón 23/10/2020 Expediente administrativo aprobación relación de postos de traballo

Ponteceso 15/12/2020 Enriquecemento inxusto da admón., responsabilidade patrimonial concelleiros

Abegondo 10/06/2020 Elaboración Plan Económico Financeiro

Curtis 27/04/2020 Elaboración Plan Económico Financeiro

Laxe 24/07/2020 Elaboración Plan Económico Financeiro

Santiso 10/07/2020 Elaboración Plan Económico Financeiro

Sobrado 01/07/2020 Elaboración Plan Económico Financeiro

Val do Dubra 21/10/2020 Elaboración Plan Económico Financeiro

Neste apartado cómpre lembrar as reunións e comunicacións mantidas cos responsables tanto a nivel técnico como político dos

Concellos de Narón e Ferrol relativas ás diversas e complexas incidencias relativas á xestión do ciclo integral do abastecemento e

saneamento da comarca.  Tendo en conta a complexidade das cuestións planteadas así  como os diferentes intereses locais,  a

presidencia manifestou a necesidade dunha actuación da institución provincial  obxectiva e neutral,  con respecto escrupuloso á

autonomía local dos concellos afectados, poñendo a súa disposición a colaboración nas áreas xurídicas, técnicas e económica-

orzamentaria que de común acordo ambos concellos consideraran oportuna e conveniente.

V.2. RESOLUCIÓN DE CONSULTAS EN TEMPO REAL

Dentro  das  competencias  e  funcións  encomendadas  ao  servizo  segue  tendo  especial  relevancia  a  actividade  de  apoio  e

asesoramento a cuestións expostas desde as diversas EE.LL. da provincia en tempo real, é dicir, a contestación a estas cuestións

por  vía  telefónica,  informática  (correo electrónico,  sistema proactivanet,  Subtel)  ou  persoalmente  nas propias  dependencias  do

servizo. 

A actividade desenvolvida neste ámbito pódese resumir da seguinte forma:

V.2.1. Consultas evacuadas na Área de Intervención

A relación de consultas atendidas neste período acompáñase como anexo a esta memoria, nunha listaxe con indicación do contido

da consulta, da entidade solicitante e das datas de rexistro da consulta e de sinatura da  solución. Durante todo o ano 2020 esta

relación de consultas elaborouse de maneira xeneralizada o sistema de atención das consultas a través do CAU, rexistrando as

incidencias recibidas mediante o aplicativo informático de Proactiva.

O total de consultas recibidas neste ano alcanza a cifra de 174 incidencias. Un 73% delas resolvéronse no mesmo día do rexistro da

solicitude, o 12% foron evacuadas no día seguinte nun período de menos de 12 horas, e 15% restante das consultas restante teñen

un tempo superior de resposta debido na maioría dos casos á necesidade de solicitar máis información para completar a solicitude ou

algunha documentación específica para poder emitir unha resposta axeitada.

Comparando estas cifras co rexistro de incidencias resoltas no período anterior queda constancia da consolidación entre os concellos

da provincia deste canle de comunicación para a prestación da asistencia e asesoramento técnico, xa que o número de incidencias

rexistradas neste ano medrou en mais dun cento por cento con respecto as atendidas no ano 2019.

Dunha análise máis detallada da información contida na relación de consultas que se acompaña pódense sacar algunhas conclusións

sobre as materias máis demandadas, os entes que demandan máis a atención do servizo e tamén da súa evolución ao longo do ano,

reflectindo os períodos nos que as solicitudes son máis elevadas, o que se mostra nos gráficos seguintes.

Por áreas temáticas:

No seguinte gráfico vemos que as áreas nas que se producen máis consultas son as de intervención, presuposto e estabilidade.

Por tamaño do ente:

No  gráfico  explicativo  dos  entes  que  demandan  máis  asistencia  do  servizo,  vese  de  maneira  explícita  que  as  entidades  que

demandan máis atención son aquelas de menor poboación, alcanzando as entidades de menos de 10.000 habitantes o 82% das

consultas evacuadas, sendo estas o principal obxectivo do Servizo de Orzamentos e Asistencia Económica.

Nota:  Dos 93 concellos que conforman a provincia, 41 teñen menos de 5.000 habitantes,

 31 teñen entre 5.000 e 10.000, e nos outros 21 a poboación supera os 10.000.

Por período:

Cómpre engadir ademais as incidencias de menor complexidade que se realizan por parte dos concellos de xeito máis informal en

relación a diversas áreas e que se resolven de xeito inmediato mediante chamadas telefónicas o remisión de mails.

Da análise dos distintos gráficos elaborados e da súa comparativa  cos obtidos no período anterior cabe concluír que a asistencia aos

concellos da provincia por este canle presenta uns resultados satisfactorios como comentamos anteriormente, cunhas estatísticas

moi similares aos anos anteriores, tendo en conta que a demanda duplicouse neste exercicio. O tempo de resposta no mesmo día

segue a ter unha porcentaxe moi elevada, un 73% das respostas. As áreas temáticas mais demandadas continúan  a ser as materias

de Intervención, Presuposto e Estabilidade e as entidades locais que demandan mais atención continúan a ser aquelas de menor

tamaño. Polo que respecta ao período de mais demanda, neste exercicio foi o segundo trimestre, probablemente debido a gran

cantidade de normativa publicada neste período, como xa comentamos en apartados anteriores.

V.2.2. Consultas evacuadas na Área de Xestión de Recursos Humanos

A continuación  detállanse as estatísticas  extraídas da aplicación  de xestión de soporte  (PROACTIVA),  relativas  ao número de

incidencias  e/ou  peticións  atendidas  polo  persoal  da  Sección  III  de  Asistencia  Económica  vinculada  ao  ámbito  da  Xestión  de

incidencias en materia do Programa Ginpix7.

32



SERVIZO DE ORZAMENTOS E ASISTENCIA ECONÓMICA A CONCELLOS

A  información  fai  referencia  ás  incidencias  e/ou  peticións  rexistradas  durante  o  ano  2020,   existindo  ademais  un  número

indeterminado de consultas e incidencias non rexistradas por dita aplicación pois foron recibidas directamente vía correo electrónico

ou teléfono.

Atendendo ás cifras de poboación das entidades locais que realizan as peticións ou consultas reflíctese unha porcentaxe de  entrada

de incidencias moi igualada naquelas entidades que teñen menos de 20.000 habitantes cunha lixeira maior demanda ou necesidade

de soporte nas que teñen entre 5.000 a 10.000 habitantes,  aínda que as entidades de menos de 5.000 habitantes supoñen a

porcentaxe maior do total de EELL ás que se lles presta o soporte. 

Respecto da distribución por áreas temáticas o volume maior de incidencias concéntrase especialmente nas consultas sobre a

xestión  mensual  das  nóminas.  Representando  o  50%  destas  ocupan  un  segundo  lugar  as  incidencias  dos   seguros  sociais

(cotizacións, afiliacións e partes de ILT). A súa vez  as consultas sobre contratación, selección e xestión dos RRHH supoñen menos

da metade das segundas, e por último, nunha proporción moi inferior, séguenlles as peticións sobre a información relativa ao IRPF

mensual e anual, a estrutura organizativa (prazas e postos) e o capítulo I do orzamento.

No primeiro trimestre do ano 2020 prodúcese un aumento substancial  no número de incidencias con motivo da aprobación do

incremento  do  2  % das  retribucións  do  persoal  ao  servizo  do  sector  público  (Real  Decreto  Lei  2/2020,  de  21  de  xaneiro)  e

especialmente pola adaptación dentro da aplicación de ginpix7 das medidas aprobadas polo Real Decreto-Lei 6/2020, de 10 de

marzo, en materia de afiliación, cotización e xestión de partes de IT derivados do contaxio ou illamento por COVID. A tendencia á

alza prodúcese igualmente a partir do último trimestre, motivado pola liquidación dos contratos temporais celebrados no trimestre

anterior e o cálculo dos atrasos derivados do incremento das retribucións aprobado no mes de xaneiro, demorado na maioría dos

Concellos debido a  situación xerada polo estado de alarma.

Con respecto ao tempo de resposta cabe dicir  que a porcentaxe maior  de incidencias (case un 60%) son resoltas dentro das

primeiras 24 horas e en 48 horas unha porcentaxe do  20%. A solución nun tempo superior a 48 horas correspóndese na súa maioría

con aquelas incidencias que debido a fallos ou deficiencias detectadas no programa de xestión das nóminas son reportadas a un

segundo nivel de soporte externo realizado pola empresa Savia, quedando a solución nestes casos á espera de resposta por parte

desta empresa.

Con carácter complementario e en base ás consultas formuladas, cómpre subliñar a relevancia das actuacións de coordinación coas

distintas administracións públicas para os efectos de facilitar o cumprimento das obrigas legais impostas ás  entidades locais en

cuestións relativas ó réxime de endebedamento ou cumprimento dos obxectivos de estabilidade e regra de gasto : 

a)por unha banda, coa Subdirección Xeral de Entidades Financeiras e Entidades Locais da Xunta de Galicia, como órgano de tutela

financeira, en relación ás seguintes cuestións relevantes:  cumprimento dos requirimentos dos acordos de Non Dispoñibilidade de

créditos  dirixidos  como  consecuencia  da  desviación  da  senda  de  estabilidade  ou  regra  de  gasto  sinalada  na  normativa  non

referendados nos plans económicos financeiros;  a fixación de criterios e análise provisionais do contido dos plans económicos

financeiros; e fixación de escenarios de planificación orzamentaria en función da fixación de criterios interpretativos da normativa

relativos  ó  cumprimento  das  obrigas  e  materia  orzamentaria  e  económico-orzamentarias  en  entidades  locais  con  indicadores

desfavorables 

b)por outra, coa  Secretaría Xeral de Financiamento Autonómico e Local, do Ministerio de Facenda, para a análise da aplicación

normativa e propostas de alternativas que garanten a prestación dos servizos básicos esenciais por parte das entidades locais en

supostos nos que os mecanismos orzamentarios e financeiros da Deputación provincial poidan coadxuvar á consecución de tales

obxectivos, con adecuación ós requisitos e esixencias normativas impostas polos distintos mecanismos de financiamento estatais

para o pago a provedores.

V.3. ACTIVIDADES DE FORMACIÓN

As actuacións de asistencia ás entidades locais enfocadas á formación do seu persoal durante o ano 2020 viñeron marcadas pola

necesidade de adaptación e modificación de calendarios, procedementos e contidos derivados da situación xerada con ocasión da

pandemia do COVID-19, imposibilitando o seu normal desenvolvemento e trasladando a súa execución ó exercicio 2021 mediante

plataforma de formación on line. 

A proposta de modalidade on line determinou a necesaria formación específica no manexo das plataformas dixitais por parte do

persoal do SAEM, singularmente dos seguintes cursos cuxa realización se pospuxeron ata o primeiro cuadrimestre do ano 2021:

V.3.1.Plan de formación agrupado 2020 da Deputación da Coruña: 

Curso de Xestión Orzamentaria nas EELL, ( Edicións Básica e Avanzada) co seguinte programa:

- O orzamento das administracións públicas: Concepto, principios, técnicas orzamentarias.

- Xestión orzamentaria de gastos e ingresos: Especial consideración do orzamento das entidades locais.

- Liquidación do orzamento: magnitudes orzamentarias.

- Análise do cumprimento do obxectivo de estabilidade orzamentaria  e regra de gasto :  especial  incidencia do Acordo do

Consejo de Ministros de suspensión da aplicación das reglas fiscais.

Relatores:  Pilar Astray Vázquez e Marcial Rodríguez Toajas

Curso de Obtención e Rendición de Informes, Estados e Conta Xeral

A desenvolver en colaboración co Servizo de Contabilidade co seguinte contido:

- Obtención e elaboración do informe do Período Medio de Pago e do informe de Morosidade

- Obtención e Rendición das execucións presupostarias trimestrais e da liquidación do Orzamento.

-  Elaboración e Rendición da Avaliación do cumprimento dos obxectivos de Estabilidade e Regra de Gasto.

- Elaboración e Rendición da Conta Xeral 

V.3.2. Organización e seguimento dos Cursos de Xestión de Nóminas e Seguridade Social e xestión de instrumentos de planificación

e ordenación de recursos humanos

Accións formativas dirixidas aos usuarios sobre a aplicación para a xestión dos RRHH (ginpix7), con ocasión da celebración no

exercicio 2021 de xornadas de formación integradas no marco de implementación do programa nos novos usuarios (Arteixo,

Carballo e Culleredo).

Finalmente e con carácter complementario como mecanismo de consulta e actualización formativa, cómpre mencionar o mantemento

con cargo ó orzamento provincial da licenza provincial de acceso a todas as entidades locais da base de datos dixital de ARANZADI,

que permite  a  consulta  do  contido  de forma gratuíta  e  completa  facilitando e  aportando seguridade  xurídica  nos procesos de

formación dos expedientes administrativos das citadas entidades.

V.4. PROXECTOS SINGULARES DE ASISTENCIA A EE.LL. DA PROVINCIA

V.4.1 PROXECTO DE AMPLIACIÓN PROGRAMA RRHH E NÓMINAS GINPIX

Tramitación das novas solicitudes de incorporación ao Plan provincial  presentadas por  outros entes locais  da provincia  e

invitación a outros concellos para a súa inclusión nel . 

Por mor da solicitude do Concello de Arteixo para a súa incorporación ao proxecto de implantación, mantemento e soporte do

programa Ginpix7, recibida en decembro do ano 2019, e tendo en conta que desde a finalización da segunda fase foi incorporado o

Concello de Carballo, acordouse a apertura dunha nova fase na que se pretende dar a oportunidade de incorporación a aqueles

concellos que non formaron parte do plan desenvolvido durante o período 2016-2019.

Por estas razóns  con data 23 de xaneiro de 2020 remitiuse polo rexistro de saída da Deputación Provincial oficio da Presidencia

dirixido aos Alcaldes das devanditas Entidades ofrecéndolles a incorporación a esta nova fase. En concreto son 14 Entidades,  sendo

algunhas de gran envergadura, como se aprecia polas últimas cifras de poboación publicadas polo INE en 2020, e que a continuación

se relacionan:

CONCELLO
CIFRAS POBOACIÖN

INE  01/01/ 2020

BRIÓN 7.923
CABANAS 3.274
CAMBRE 24.594
CORISTANCO 5.950
CULLEREDO 30.685
MALPICA 5.352
MESÍA 2.497
MIÑO 6.277
NARÓN 39.056
OLEIROS 36.534
OZA-CESURAS 5.096
PADERNE 2.383

PONTECESO 5.497
RIBEIRA 26.848

Dentro do prazo establecido para responder, recibíronse as solicitudes expresas de incorporación ao proxecto dos Concellos de

Culleredo e Carballo, este último, para a incorporación do seu persoal laboral (Fase II), que non foi incorporado no 2019 dentro da

primeira Fase. Tras o informe favorable do Servizo de Orzamentos e Asistencia Económica a Concellos, de data 1 de xuño do 2020,

referente á ampliación da licenza da aplicación de xestión de RRHH (Ginpix7), acordouse aprobar a ampliación do proxecto Ginpix7

aos concellos de Arteixo, Culleredo e Carballo (Fase II), mediante Resolución da Presidencia de data 05/06/2020 e a adxudicación

do contrato pola Resolución da Presidencia de data 05/11/2020.

As actuacións acometidas desde o inicio do proxecto nos meses de novembro e decembro foron as seguintes:

a) Implantación das bases de datos e posta en marcha da aplicación Ginpix7 nos Concellos

b) Migración de datos persoais e laborais 

c) Parametrizacións e configuracións dos convenios, conceptos e estruturas singulares nas bases de datos de cada Concello 

d) Xornadas de formación presenciais aos usuarios dos tres Concellos os días 3 e  4 de decembro sobre  “estruturas  en  

Ginpix7 e “xestión de empregados”.  

e) Xornadas de formación/consultoría en remoto aos usuarios dos tres Concellos na semana do 14 ao 18 de decembro sobre o 

ciclo de nómina 

f) Procesos de calculo de nóminas de novembro e decembro en paralelo para a verificación das configuracións e datos migrados

Tendo en conta o número total  de empregados que engloban estes tres Concellos (máis de 600),   a repercusión destas novas

incorporacións no soporte diario que presta o persoal da sección III vai adquirir unha dimensión significativa a partir do ano 2021

V.5. ORDENANZAS MUNICIPAIS

No ano 2004 púxose en marcha o proxecto de integrar nunha soa base de datos toda a normativa municipal dos concellos da

provincia da Coruña, así como doutras entidades locais como mancomunidades e consorcios. Esta recompilación faise efectiva

partindo das publicacións que fan os concellos no Boletín Oficial da Provincia da Coruña tanto das súas ordenanzas fiscais como da

normativa regulamentaria. O obxectivo era que os cidadáns dispuxesen desta información integrada independentemente de que

algúns concellos ofrecesen este servizo individualizado nas súas web municipais. No proxecto non se incluíron os concellos das tres

grandes cidades da Provincia  (A Coruña, Santiago de Compostela  e Ferrol)  por  posuír  nas páxinas web dos seus respectivos

concellos unha información detallada de toda a súa normativa municipal.

No ano 2012, a Deputación crea a plataforma de sedes electrónicas municipais.  A este proxecto de Administración electrónica

adheríronse 76 concellos e outras 10 entidades locais (consorcios e mancomunidades). Para facilitar o proceso de solicitudes aos

cidadáns, creáronse ligazóns entre a base de datos das ordenanzas municipais e cada unha das sedes electrónicas, o que permite

para cada procedemento de cada concello incluído na plataforma sedes electrónicas acceder á normativa municipal vixente.

Para iso, utilizouse a información que figura nas publicacións do BOP inseridas na web provincial, así como as publicacións que

historicamente  se  conservan en  papel  nos  arquivos da Deputación.  Despois  dun longo  proceso  no  que se  contou  tamén coa

colaboración dos concellos, hai xa un tempo que se culminou o proxecto, e actualmente o labor da Deputación da Coruña consiste en

seguir actualizando esta base de datos a medida que os concellos publican a súa normativa no Boletín Oficial da Provincia.

Para coñecer o seu impacto no público e a viabilidade deste servizo, no ano 2008 estableceuse a través de Google Analytics un

control das consultas que se realizaban a esta base de datos tanto en España como no estranxeiro. Estas consultas tamén se

desagregaron en “visitas recorrentes”,  aqueles terceiros que xa utilizaran a base de datos con anterioridade,  e  “visitas novas”,

aqueles visitantes que utilizan o servizo por primeira vez. Aínda que a maior parte das consultas realízanse desde territorio nacional,

tamén se observa que hai un bo número de visitas procedentes do exterior, especialmente de países de Europa e Hispanoamérica.

Así podemos constatar que o número de consultas multiplicouse case por cinco desde que se puxo en funcionamento este contador

de visitas ata a actualidade. En concreto no ano 2020 o número total de visitas, tanto recorrentes como novas, foi de 32.533.

Nota: Como non se coñecen con exactitude as visitas que tiveron lugar no cuarto trimestre do ano 2015 e no primeiro trimestre do ano 2016, fixéronse unhas 

estimacións moi aproximadas á realidade en base á comparativa dese mesmo trimestre en anos anteriores e a coherencia coa evolución dos trimestres dese 

mesmo ano

V.6. OUTRAS ACTIVIDADES DE INTERESE REALIZADAS

V.6.1. Participación no Foro de Talento Público, organizado pola Deputación de Lleida, SAVIA e NOVAGOB.   

Como continuidade na participación da Deputación da Coruña no Foro de Talento Público, realizouse no exercicio 2020 por parte da

Xefa de sección María Rosón un relatorio expoñendo o proxecto de implementación de Ginpix7, dentro do Plan provincial de servizos

e aplicacións para a Xestión Municipal da Deputación da Coruña, un proxecto que se converteu en todo un referente de dixitalización

e transformación da xestión de persoas nas administracións locais, con máis de 5.000 empregados públicos xestionados en 75

entidades, cuxos fitos máis destacados foron ofrecer un servizo centralizado ás entidades a través dunha nova infraestrutura cloud,

desde os propios servidores da Deputación, que consegue a automatización e unificación dos protocolos de xestión de persoal, a

flexibilidade  de  acceso,  a  simplificación  de  instalacións,  actualizacións  e  mantemento  do  sistema,  e  a  maior  transparencia  e

seguridade, de maneira que os concellos/entidades realicen o seu labor diario dun modo máis áxil, eficaz, dixital e integrado e que

concellos de pequena entidade xestionen os seus RRHH coa mesma eficacia que o fan as grandes corporacións. 

V.6.2. FAEPAC : Programas financiamento FEDER-IDAE

Como continuidade o labor de asesoramento aos concellos e mediación co IDAE, e en colaboración permanente coa FAEPAC, no

ano  2020  recibíronse  no  SAEM  numerosas  consultas  relativas  á  análise  do  marco  normativo,  administrativo,  económico  e

orzamentario da xestión de axudas FEDER-IDAE para proxectos enerxéticos das entidades locais,  ó abeiro da participación de

persoal do SAEM na xornada celebrada no exercicio anterior no Pazo de Mariñán.

A asistencia prestada polo SAEM estendeuse ós ámbitos de colaboración na xestión das solicitude dos concellos interesados,

mediante: 

-asesoramento en colaboración coa FAEPAC da documentación requirida polas bases de convocatoria, 

-mediación ante o IDAE para aclaración de dúbidas contribuíndo á creación dun canle entre ambas institucións que garanta a eficaz

culminación dos proxectos iniciados

-análise dos escenarios orzamentarios e alternativas de financiamento para garantir a viabilidade dos proxectos.

VI. PROPOSTAS DE ACTUACIÓN SAEM ANUALIDADE 2021

VI.1. CONTINUIDADE E IMPLANTACIÓN DEFINITIVA DO PROXECTO DE CONTROL HORARIO E XESTIÓN DE PERSOAL

Con  carácter  complementario  ó  mencionado  no  apartado  V.4  da  presente  memoria  e  unha  vez  finalizado  o  procedemento

administrativo para a contratación do servizo, procurarase por parte do SAEM a efectiva prestación do servizo de control de presenza

nos concellos adheridos no primeiro semestre  do presente  exercicio,  na  medida que a situación  sanitaria  permita  cumprir  coa

52



SERVIZO DE ORZAMENTOS E ASISTENCIA ECONÓMICA A CONCELLOS

programación de formación presencial do persoal municipal, co fin de garantir e facilitar o cumprimento da obrigación do rexistro

diario da xornada do persoal laboral, derivada do Real decreto-lei 8/2019, do 8 de marzo, de medidas urxentes de protección social e

de loita contra a precariedade laboral na xornada de traballo. 

Cómpre subliñar o esforzo da Deputación polo financiamento da totalidade dos gastos inherentes tanto á adquisición do programa

informático (ampliación da licenza a nivel provincial), como os relativos á implantación, formación, instalación e mantemento daquel.

Unha  vez  operativo  o  programa  nas  entidades  locais,  iniciarase  una  segunda  fase  relativa  a  análise  das  alternativas  para  a

subministración de dispositivos singulares de recoñecemento, complementarios ós fichaxes nos equipos informáticos e dispositivos

móbiles.

VI.2. PROXECTO DE AMPLIACIÓN PROGRAMA RRHH E NÓMINAS GINPIX

Tramitación das novas solicitudes de incorporación ao Plan provincial  presentadas por  outros entes locais  da provincia  e

invitación a outros concellos para a súa inclusión nel, tendo en conta a ampliación do ámbito de actuación provincial. Esta

circunstancia obrigará o deseño de novas fórmulas ou modelos de integración e mantemento dos programas en función, tanto

das  magnitudes  das  plantillas  dos  concellos  solicitantes,  como  do  propio  dimensionamento  do  Servizo  de  asistencia

económica provincial. 

VI.3. ELABORACIÓN DE CONTIDOS ACTUALIZADOS WEB

Uns  dos  obxectivos  para  a  anualidade  2021 neste  eido,  debe  ser  a  ampliación  do  contido  das  distintas   áreas  temáticas

complementando  o  actual  con  novos  modelos  de  procedementos  e  expedientes,  guías  de  fiscalización,  informes,  estrutura  de

estudos,  simuladores de cálculo,  elaboración  de guías  de rendición  de información,  modelos  de avaliación  do cumprimento  de

obxectivos como estabilidade e regra de gastos, plans económico-financeiros, plans de saneamento, modelos de control financeiro,

vídeos  titorías  formativos  e  calquera  outra  documentación  relevante  e  de  aplicación  que  poida  servir  de  base  aos  usuarios,

facilitando o seu labor cotián e contribuíndo tanto á axilización administrativa como á seguridade xurídica  dos expedientes. 

Tamén figura entre  os propósitos  deste servizo,  a  ampliación  das propias  áreas temáticas ben engadindo novos contidos ben

desagregando os actuais nos necesarios para garantir o mellor rendemento e asistencia. 

Neste ano deseñouse unha nova carpeta dentro das áreas temáticas denominada "Documentación Coronavirus" para recoller toda a

normativa que se publicou neste período para paliar os efectos económicos e socias  derivados da pandemia do COVID-19 e que

afecta de maneira directa a xestión das entidades locais. Na medida que a situación sanitaria provocada pola pandemia siga tendo

incidencia directa ou indirecta no exercicio das competencias das entidades locais, será motivo de singular seguimento por parte do

SAEM, mantendo o compromiso de difusión entre os concellos da articulación de criterios que aporten certeza e seguridade xurídica

as súas actuacións.

VI.4  PROXECTO  DE  CREACIÓN  E  ACTUALIZACIÓN  DOS  INVENTARIOS  MUNICIPAIS  CON  INTEGRACIÓN  EN  GPA  (GESTIÓN

PATRIMONIAL DE ACTIVOS) Y  EIEL (ENCUESTA DE INFRAESTRUCTURA DE EQUIPAMIENTOS LOCALES).

Cómpre sinalar a avaliación que dentro das dispoñibilidades orzamentarias e de conformidade co obxectivo de cumprimento de

estabilidade e regra de gasto, se está a realizar sobre a conveniencia de impulsar un proxecto complementario ao programa de

formación do Inventario das entidades locais executado en sucesivas fases durante o período 2006-2017 :

A realidade da necesaria actualización da información vén imposta polo ofrecemento dende a Deputación provincial a entidades

locais provinciais dunha nova aplicación contable (GPA : Xestión de Patrimonio de Activos) cuxa máxima potencialidade esixiría a

correlativa actualización da información patrimonial dos inventarios municipais, conxuntamente coa EIEL (Enquisa de Infraestrutura e

Equipamento Local), garantindo tanto a prestación integral do sistema de información e identificación do patrimonio destas entidades

mediante unha ferramenta áxil e dinámica, como a integrabilidade do propio sistema nas distintas aplicacións informáticas, contables

e de xestión patrimonial.

As liñas de actuación nos próximos anos da asistencia aos concellos materia de inventario de bens. poderían ser as seguintes:

1.- Elaboración dos inventarios de bens naqueles concellos que non entraron no Proxecto anterior e que previsiblemente non teñan

inventario realizado: Total 9 entidades

Brión, Coristanco, Frades, A Laracha, Muxía, Outes, Sobrado, Touro, Val do Dubra.

2.- Actualización dos datos dos inventarios realizados e aprobados nas primeiras fases do Proxecto anterior: Total 26 entidades

2007

Cedeira, Laxe, Manón, Melide, Miño, Paderne.

2009

A Capela, A Baña, Ordes, Rois, Sada, Vilasantar, Irixoa, Dodro.

2012

Santa Comba, As Pontes, Porto do Son, Vilarmaior, Mesía, Ponteceso, Ortigueira, Monfero, Boqueixón, Neda, Corcubión, Cariño.

3.-  Actuacións  en  concellos  co  inventario  realizado  no  Proxecto  anterior  pero  sen  aprobar  (habería  que  analizar  os  motivos

individualmente): Total 29 entidades.

Carnota, Cee, Dumbria, Arzúa , Cabana, Mugardos, Tordoía, Valdoviño, Vimianzo, Carral,  Camariñas, Lousame, Noia, Negreira,

Fene, Santiso, Zas, Abegondo, Trazo, Ares, Vedra, Boimorto, Cabanas, Malpica, Padrón, A Pobra, O Pino, Rianxo, Mazaricos.

4.- Outros obxectivos : Ligazón da EIEL con GPA (Xestión Patrimonial)

O obxectivo neste punto sería aproveitar ao máximo as potencialidades das dúas aplicacións que ten ao dispor dos concellos a

Deputación, de maneira que se utilizasen as ferramentas de xeolocalización da Enquisa de Infraestruturas como visor cartográfico do

inventario e que a aplicación de inventario fornecese a información patrimonial que poida ser de interese para a EIEL.

Habería que contar coa colaboración do Servizo de Contabilidade e o de Asistencia Técnica a Concellos

VI.5. IMPULSO DA COLABORACIÓN TRANSVERSAL DA ASISTENCIA A CONCELLOS MEDIANTE A DISPOÑIBILIDADE DAS DISTINTAS

ÁREAS ADMINISTRATIVAS PROVINCIAIS

A implicación dos distintos servizos da Deputación na prestación da asistencia aos concellos da provincia é unha realidade que se
vén acreditando de xeito incuestionable ano tras ano e singularmente no ano 2020 por mor da situación xerada pola pandemia.

Como continuidade a este labor esencial para o funcionamento administrativo dos concellos, é propósito deste servizo outorgar se
cabe maior intensidade na implicación dos distintos servizos nestas tarefas, a través das seguintes actuacións: 

a) Espazo SAEM: Colaboración co SAEM na proposta de complementar nas Áreas temáticas incluídas na "web SAEM" a
documentación e modelos que se estime convenientes para a utilidade dos usuarios. 

b) Formación: Participación activa na elaboración, deseño, programación e impartición das actuacións formativas ao persoal
dos concellos,  coordinadas polo servizo de Recursos Humanos, procurando a mellora das competencias e habilidades tanto
do propio SAEM, como dos empregados públicos das entidades locais. 

c) Consultas: Ampliar e intensificar a dispoñibilidade na prestación dos servizos de asistencia por parte  das distintas áreas da

Deputación aos novos proxectos que se implanten (como é o caso da asistencia da área de Recursos Humanos no programa

de control de presenza), fomentando ademais procedementos de identificación e seguimento das incidencias en función da

súa natureza. 

Este propósito resulta especialmente relevante nas áreas en que a transversalidade dos servizos municipais garante a prestación

dunha asistencia eficaz e eficiente, como poden ser os eidos relativos á administración electrónica que deben vertebrarse como eixes

esenciais de atención no ano 2021; cómpre subliñar con carácter complementario, o compromiso que este servizo asume de analizar,

xunto  cos concellos,  as  áreas de especial  dificultade de xestión  respecto  das que as  carencias  ou dificultades -singularmente

técnicas- motiven disfuncións que requiran unha análise conxunta para a proposta de actuacións que traten de paliar a dinámica

xerada:  especial  referencia  pode facerse,  en  base á  experiencia  destes  últimos anos,  a  cuestións tales  como a  avaliación  do

obxectivo de estabilidade orzamentaria e regra de gasto, así como a elaboración e seguimento de Plans económico financeiros, ou a

axilización  dos  procedementos  de  contratación  mediante  a  colaboración  provincial  na  xestión  dos  expedientes  administrativos

correspondentes. 

Parte  desta  actuación  implicará,  certamente,  o  mantemento  de  canles  de  comunicación  permanentes  con  outras  institucións

(COSITAL, colexios profesionais)  e administracións (Estado, Xunta de Galicia,  servizos de asistencia doutras deputacións) que

permitan unha xestión máis eficaz e eficiente en orde á consecución dos obxectivos esixidos pola normativa vixente e mesmo

propiciando unha sorte de mediación institucional entre o concello e esas administracións, coma o deseño e elaboración de lugares

virtuais de encontro onde as sinerxías permitan abarcar novas áreas de asistencia e harmonizar e unificar, se é o caso, criterios. 

Especial mención cómpre realizar respecto da coordinación co órgano de tutela financeira da Xunta de Galicia, tanto en relación coa

tramitación de plans económicos financeiros como dos acordos de non dispoñibilidade de créditos requiridos como consecuencia do

incumprimento dos anteriores. En todo caso, ó abeiro dos acordos de suspensión da aplicación das regras fiscais, motivan se cabe

unha actividade constante de planificación e programación da actividade económico-orzamentaria das EELL que teña en conta a

previsible continuidade na vixencia dos obxectivos fiscais nos exercicios vindeiros. 

Finalmente tamén debe subliñarse á vontade de intensificar os canles de comunicación coa Dirección xeral de administración local e

co  propio  Colexio  provincial  de  secretarios,  interventores  e  tesoureiros  de  administración  local  (COSITAL)  coa  finalidade  de

mediación na cobertura provisional das prazas reservadas a funcionarios de habilitación estatal que requiran a súa cobertura para o

exercicio das funcións reservadas.

VI.6. PROCEDEMENTOS DE AVALIACIÓN E MELLORA DO SERVIZO

Co obxecto de contrastar a utilidade da asistencia económica ás entidades locais provinciais, convén impulsar procedementos de

avaliación da prestación ofrecida por parte das entidades locais, de xeito que permita a obtención de datos relativos ao grao de

satisfacción das entidades beneficiarias e as propostas de mellora, todo isto co propósito de acrecentar e progresar na finalidade

perseguida que é a de contribuír ao proceso de evolución sostido e sostible dunha administración local máis moderna que permita

ofrecer unha adecuada resposta ás demandas sociais dos cidadáns. 

Con  este  obxectivo,  configuraranse  modelos  de enquisas  e  indicadores  que permitan  a  obtención  de datos  relevantes  para  a

adopción das actuacións necesarias para intentar garantir unha prestación integral de calidade, áxil, útil e eficaz.

VI.7. EXPLORACIÓN DE CANLES DE INFORMACIÓN COMPLEMENTARIOS

A dinámica das comunicacións no actual contorno das redes sociais existente esixe a reflexión e valoración por unha banda, sobre a

conveniencia da utilización  destes canles como método complementario de comunicación e transmisión da información que facilite a

súa accesibilidade, e por outra, sobre a viabilidade da articulación dos procedementos correspondentes. 

VII. CONSIDERACIÓNS FINAIS

O escenario  vixente  marcado  pola  situación  social  xerada  pola  pandemia  require  das  administracións  locais  maiores  esforzos

persoais,  materiais,  organizativos,  económicos,  e  orzamentarios;  tales  esforzos  non  só  poden  senón  que  deben  contar  coa

colaboración decidida e solidaria da institución provincial, poñendo o seu dispor as actuacións que sexan necesarias para garantir a

recuperación do tecido socioeconómico e a eficaz e puntual prestación dos servizos básicos esenciais. E nesta labor enmárcase o

compromiso das diversas áreas de xestión provincial  para  a  prestación da asistencia  necesaria  para garantir  tales obxectivos,

potenciando o servizo cun novo deseño de funcionamento e unha nova dinámica de actuación. 

Concluímos  a  memoria  coa  mesma  reflexión  do  ano  pasado:  a  esencia  desta  colaboración  cos  concellos  implica  reforzar  os

pequenos concellos e chegar  onde estes non poden chegar,  asumindo con vontade proactiva e innovadora o propósito  dunha

asistencia integral cada vez máis eficaz, inmediata e transversal.

